
Wac xafiiska Qaybta Taakulaynta Ilmaha 
kuugu dhow ama wac 800-442-KIDS (5437) 
si aad u oggaatid xafiiska gacanta ku haya 
kiiskaaga.

Xafiisyada Qaybta Taakulaynta Ilmaha

	 Everett 		  800-729-7580 
			   425-438-4800

	 Kennewick		 800-345-9981 
			   509-374-2000

	 Olympia		  800-345-9964 
			   360-664-6900

	 Seattle		  800-526-8658 
			   206-341-7000

	 Spokane		  800-345-9982 
			   509-363-5000

	 Tacoma		  800-345-9976 
			   253-597-3700

	 Vancouver		 800-345-9984 
			   360-696-6100

	 Wenatchee	 800-535-1113 
			   509-886-6800

	 Yakima		  800-441-0859 
			   509-249-6000

	 Saldhigyada	 800-457-6202 
			   360-664-5000

Bedelaada Amarka 
Taageerada Ilmaha

Barnaamijka Taageerada Ilmaha  
Gobolka Washington

Muraajaco iyo Dib u habbeyn
Amarada taageerada ilmaha ma ahan kuwo 
marwalba sii wada isbedelada ku dhaca nolosha 
waalidiinta iyo carruurtooda. Bedelaada amarka 
taageerada ilmaha waxaa lagu magacaabaa. 
Qaybta Taakulaynta Ilmaha ee Waaxda 
Adeegaha Caafimaadka iyo Bulshada (DCS) 
waxay awoodi kartaa in ay kugu caawiso  
dib u habbeynta amarkaaga.

Ma yahay macluumaadkayga shakhsiyeed mid lala 
wadaago dhinaca kale?
Qaybta Taakulaynta Ilmaha ama qareenka dembi oogista ayaa la 
wadaagi kara dukumeentiyo kasta oo aad nasiisid dhinaca kale oona 
gelin kara dukumeentiyada faylka maxkamada dadweynaha.

Haddii aad codsatid dib u habbeyn, waalidka kale wuxuu xaq u 
leeyahay in uu arko macluumaadkaaga dhaqaale iyo macluumaad kasta 
oo aad doonaysid in ay maxkamadu tixgeliso. Waxaad ka saari kartaa 
macluumaadkaaga shakhsiyeed (cinwaanka, taariikhda dhallashada, 
lambarka dammaanada bulshada) dukumeentiyada kahor inta aadan 
noo dhiibin.

Qaybta Taakulaynta Ilmaha waxay sidoo kale la wadaagi kartaa 
macluumaadka gobolo kale iyo wakaalado dowladeed si loogu 
sameeyo aasaasid, dib u habbeyn ama fullin taageerada ilmaha ah. 
Qaybta Taakulaynta Ilmaha waxay sii deynaysaa macluumaadka keliya 
sida lagu oggolaaday xeerarka iyo qaanuunada dowlada iyo gobolka.

Waa in aad ku leedahay kiis furan (adeego fullin buuxa) oo taageerada 
ilmaha ah Qaybta Taakulaynta Ilmaha si aad u qaadatid ama u heshid 
caawimaadeena hawsha dib u habbeynta ah. Si aad u furatid kiis, soo 
wac ama usoo dir foomka lagu soo lifaaqay gadaasha buuggyarahaan, 
ama ka gal boggaan internetka halkan: www.dshs.wa.gov/dcs.

•	 Weydiiso codsi loogu talogalay adeegaha.

•	 Weydiiso Qaybta Taakulaynta Ilmaha in ay muraajaco kusamayso 
amarkaaga loogu talogalay dib u habbeynta.

Khasab miyay igu tahay in aan ka qayb qaato muraajacada 
dib u habbeynta ama hawsha dib u habbeynta?
Haddii aad qaadatid TANF oona ka cabsatid in hawsha muraajacadu 
ama dib u habbeyntu ay khatar ugu sugnaan karto adiga ama carruurta 
jooga qoyskaaga, waxaa khasab kugu ah in aad la xiriirtid Qaybta 
Adeegaha Bulshada (CSD) si aad u sheegatid sabab macquul ah ama 
wanaagsan oo aadan ula shaqayn karin taageerada ilmaha. Haddii la 
bixiyo Heerka Sababta Wanaagsan ee A, Qaybta Taakulaynta Ilmaha 
waxay xireysaa kiiskaaga. Haddii tallaabada dib u habbeynta ay tahay 
mid hore loogu fayl gareeyay ama loogu direy maxkamada, waxay 
noqon kartaa mid adag in la joojiyo waayo way soo dib dhacday.

Haddii aadan qaadan TANF, waxaad ka codsan kartaa Qaybta 
Taakulaynta Ilmaha in ay xirto kiiskaaga, laakiin waalidka kale wuxuu 
codsan karaa adeegaha Qaybta Taakulaynta Ilmaha.

Wixii kusaabsan macluumaad dheeri ah, la hadal Qaybta Taakulaynta 
Ilmaha, Qaybta Adeegaha Bulshada ama barnaamijka rabshada guriga 
ee deegaankaaga. Waxaad ka heli kartaa macluumaad tooska 
internetka ah halkan www.wscadv.org.

Maxaa laga wadaa dib u habbeynta taageerada ilmaha?
Dib u habbeyntu waa qaab lagu bedelo amarka taageerada ilmaha; 
hagaajintu waa nooc kamid ah dib u habbeynta. Waalidka ama qofka 
hadda gacantiisu kujirto korinta ilmaha(carruurta) ayaa codsan kara dib 
u habbeynta. Xeerarka kusaabsan dib u habbeynta waxaa laga helayaa 
qaanuunada Washington iyo xeerarka laga ansixiyay dhinaca Qaybta 
Taakulaynta Ilmaha.

Dib u habbeyntu waxay kaliya bedelaysaa tirada ama cadadka 
taageerada ilmaha hadda iyo mustaqbalka ah. Dib u habbeyntu ma 
bedelayso tirada ama cadadka taageerada loo lahaa kahor inta aadan 
codsan hagaajinta (qaab kale haddii loo dhigo, dib u habbeynta dib u 
celinta ah laguma oggolaanayo hoosta sharciga Washington).

Maxay yihiin amarada dib u habbeynta lagu samayn karo?
Dhammaan amarada taageerada ilmaha waa kuwo di u habbeyn lagu 
samayn karo, ay kujiraan kuwo la geliyay tallaabad furiin ama aabanimo, 
intiiba weli la leeyahay taageerada hadda ah.

Ma tahay Qaybta Taakulaynta Ilmaha mid igu caawinaysa 
dib u habbeynta?
Xaalado gaar ah, Qaybta Taakulaynta Ilmaha way kugu caawin kartaa 
dib u habbeynta amarkaaga. Haddii aynu sidaas samayno, xusuusnoow 
in Qaybta Taakulaynta Ilmaha aysan adiga kugu matalaynin ama 
dhinaca kale hawsha dib u habbeynta. Haddii xeer ilaaliyaha degmada 
uu yahay mid arinta ku lug leh, xafiiska xeer ilaaliyaha ma ahan mid 
adiga ku matalaya ama dhinaca kale.

Ayada oo ay tahay mid ku xiran xaqiiqooyinka kiiskaaga, Qaybta 
Taakulaynta Ilmaha waxay u wareejin kartaa amarkaaga aan-ahayn 
Washington awood sharci kale si loogu sameeyo dib u habbeynta, ama 
waxaad ka codsan kartaa awooda sharciga kale in ay si toos ahi ugu 
samayso dib u habbeyn amarkaaga ayada oo aanba la aadin Qaybta 
Taakulaynta Ilmaha.

Waxaa jira noocyo kala duwan oo amarada taageerada ilmaha ah:
1)	Amarada maxkamadu waxaa la gelinayaa Maxkamada Sare 

ama maxkamada garsoorka, kuwaas oo laga sixiixey dhinaca 
qaali ama guddoomiyaha, waana in dib u habbeyn loogu 
sameeyaa maxkamada.

2)	Amarada maamulka waxaa laga sameeyay dhinaca Qaybta 
Taakulaynta Ilmaha waana in dib u habbeyn looga sameeyo 
dhinaca Qaybta Taakulaynta Ilmaha.

3)	Amarada maamulka ama maxkamada laga geliyay dhinaca awood 
sharci kale waxay u baahnaan kartaa in loo wareejiyo awoodaasi 
sharci si dib u habbeyn loogu sameeyo. Middaan waxaa kamid ah 
amarada laga geliyay dhinaca maxkamada garsoorka (la mid ah 
maxkamada qabiileed) midaas oo ay tahay in dib u habbeyn loogu 
sameeyo hoosta xeerarka u yaala Qabiilkaasi.

Sideen dib u habbeyn ugu samayn karaa amarka maamulka?
Haddii aad haysatid kiis furan oo Qaybta Taakulaynta Ilmaha ah oo wata amar taageero 
maamul ilmo, waxaad samayn kartaa fayl codsi oo dib u habbeyn adiga ku samaysatid 
ah, ama waxaad ka codsan kartaa Qaybta Taakulaynta Ilmaha in ay hawsha kuu 
fududeyso. Haddii aad ku jirtid TANF, Qaybta Taakulaynta Ilmaha waxay bilaabi kartaa  
dib u habbeyn ayada samayso.

Miyaan ku samayn karaa aniga nafsadayda dib u habbeyn 
amarka maxkamada?
Waad dooran kartaa haddii aad doonaysid in aad qabsatid qareen ama 
adiga nafsadaada samaysid fayl dib u habbeyn ama tallaabo hagaajin 
ah adiga oo isticmaalaya adeegaha Fududeeyaha Sharciga 
Maxkamada Qoyska. Haddii aad adiga kaligaaga biloowdid, waxaad la 
tashan kartaa ama qabsan kartaa qareen wakhti kasta inta lagu guda 
jiro hawsha dib u habbeynta. Kaliya qareenada ayaa u qalma in ay ku 
siiyaan tallo sharciyeed.

Qaar kamid ah ururada waxay bixiyaan caawimaad sharci bilaash ah  
oo ay siiyaan dadka u qalma.

Wixii ku saabsan macluumaad dheeri ah ee khuseeya caawimaad 
sharci oo bilaash ah wac Iskuduwaha Waxbarashada Sharci, nidaamka 
Wareejinta iyo Tallada ee Gobolka Washington: (WAADAX AH) 
lambarkan 888-201-1014 ama looxada ururka degmadaada.

Halkeen ka helayaa foomamka aan u baahanahay si aan 
dib u habbeyn ugu sameeyo amarka maxkamada?
La xiriir Fududeeyaha Sharciga Qoyska jooga xafiiska shaqaalaha 
maxkamada sare ee degmadaada.

¡	 Fududeeyaasha ma bixin karaan tallo sharci.

¡	 Fududeeyaasha waxay kuu sheegi karaan foomamka la fayl gareynayo iyo sida  
loo fayl gareeyo.

Qaar kamid ah fududeeyaasha waxay ku qaataan lacag adeegahooda, 
waxaana jiri doona inta badan lacago lagu fayl gareeyo si loo bilaabo 
tallaabada dib u habbeynta. Si aad u oggaatid waxa kusaabsan 
lacagaha oona u heshid macluumaad kale oo maxkamada ah, kala xiriir 
shaqaalaha ama Xafiiska Maamulka Maxkamadaha (AOC) lambarkan: 
360-705-5328 ama u gal si toos ah boggaan internetka ah www.courts.
wa.gov/directory/facilitators.cfm.

Sidoo kale waxaad si toos ah uga soo dejisan kartaa foomamka bogga 
internetka maxkamadaha (loogu talogalay kaliya amarada maxkamada 
Washington): https://www.courts.wa.gov/forms/. 

Wixii kusaabsan dib u habbeynta taageerada ilmaha, Maxkamada 
ama Qaaliga Sharciga Maamulka wuxuu fiirinayaa:
1)	 Dhammaan dakhliyada waalidka.
2)	 Wax kasta oo kharashyo aan caadi ahayn ah ee loogu talogalay ilmaha(carruurta).
3)	 Xaqiiqooyin kale oo ah sida tirada carruurta qoys kasta.

4)	 In la heli karo caymis caafimaad.

Maxkamada ama Qaaliga Sharciga Maamulka wuxuu bedeli karaa:
1)	 Taageerada waajibka ah ee ilmaha ee bilaha ah.
2)	 Qaybta saamiga kharashyada waalid kasta uu wadaago, ee kusalaysan dakhligooda.
3)	 Waajibaadyada daryeelka ilmaha (daryeelka maalinta ah) ee loogu talogalay waalid kasta.

4)	 Waajibaadyada taageerada caafimaad ee loogu talogalay waalid kasta.

Kaliya maxkamada ayaa bedeli karta:

1)	 Waalidkee helaya ka reebida canshuurta ee loogu talogalay ilmaha(carruurta).

2)	 Arimo kale oo ah sida qiimooyinka waxbarashada ilmaha kahor dugsiga sare.

Ma tahay Qaybta Taakulaynta Ilmaha mid igu caawinaysa dib 
u habbeynta lagu sameeyo amarka taageerada ilmahayga?
Qaybta Taakulaynta Ilmaha waxay si muddo isku xigta ah u muraajaceysaa 
amarada taageerada ama hagaajinta kusalaysan dakhliga hadda ah ee 
dhammaan waalidiinta. Anagu waxaan kaliya muraajaco kusamaynaa 
isbedelada lagu sameeyo taageerada ilmaha, caymiska caafimaadka, iyo 
daryeelka maalinta ah. Haddii aynu go'aasano in hagaajintu ay munaasab 
tahay, waxaan kuu fududeyn doonaa hawsha. 

Waxaa khasab kugu ah:

¡	 In aad haysatid kiis taageero ilmo furan oo Qaybta Taakulaynta Ilmaha ah.

¡	 In aad codsatid muraajaco dib u habbeyn, aan ka ahayn haddii aad ku jirtid TANF 
(sidaas waxaan u samaynaa si ootamaatik ah).

¡	 Buuxisid ama kasoo baxdid shuruudaha hoosta sharciga gobolka iyo xeerarka.

Qaybta Taakulaynta Ilmaha waa in ay ku wargeliso waalidka kale waxa 
kusaabsan muraajacada. Muraajacadu waxay qaadan kartaa xoogaa 
wakhti ah, ayada oo ay tahay mid kutiirsan nooca amarka aad qabtid 
iyo macluumaadka loogu baahanyahay muraajacada. Waa macquul in 
la fisho in hawsha muraajacada tooska Qaybta Taakulaynta Ilmaha ay 
qaadan karto dhowr bilood, laakiin waad soo wici kartaa Qaybta 
Taakulaynta Ilmaha si aad u oggaatid xaalada muraajacada wakhti 
kasta. Haddii aad u baahantahay in bedelaada lagu samaynayo 
taageerada ilmaha ay u dhacdo si dhakhso ah, waxaad u baahnaan 
kartaa in aad adiga nafsadaada sii wadato hawsha.

Qaybta Taakulaynta Ilmaha waxay kuu fududeyn doontaa dib u habbeynta 
ama hagaajinta amarada maxkamada haddii laga soo baxo dhammaan 
shuruudahan soo socda:

1) 	 Waa in ay dhaaftay sodon-iyo shan bilood tan iyo intii la geliyay amarkii u dambeeyay 
ama tan iyo muraajacadii u dambeysay, ama in ay xaaladaha ama daruufaha ku 
dhacday isbedel muhiim ah.

2) 	 Qaybta Taakulaynta Ilmaha waa in ay leedahay macluumaad xiriir wanaagsan (ay 
kujiraan cinwaanada) ee loogu talogalay dhammaan waalidiinta ee amarka 
taageerada ilmaha.

3) 	 Isbedelka ku dhaca taageerada ilmaha waa in uu ahaado ugu yaraan 25 boqolkiiba 
iyo 100 doolar bil kasta.

4) 	 Isbedelku waa in uu ahaado ugu yaraan 2,400 doolar ee nolosha ilmaha amarka taageerada.

5)  Xeerar kale ayaa lagu dabakhi karaa.

Maxaa kale ayay khasab tahay in aan ka oggaado 
caawimaada ay igu caawiso Qaybta Taakulaynta Ilmaha 
in dib u habbeyn lagu sameeyo amarkayga?
¡	 Haddii carruurta ay yihiin kuwo kujira TANF ama daryeel koriin, Qaybta Taakulaynta Ilmaha 

waxay muraajaco kusamaynaysaa amarada taageerada ilmaha loogu talogalay dib u 
habbeynta xitaa ayada oo aan jirin codsiga waalidka.

¡	 Kiiska aan caawimaad lahayn, waxaa khasab ah in aynu helno codsi ka ahaada waalidka 
ama barnaamij taageero ilmo kale kahor inta aynaan muraajaco kusamaynin amarka.

¡	 Haddii amarkaaga kasoo baxo shuruudaheena, waxaan u wareejin doonaa amarka 
maxkamada lagu samaynayo dib u habbeynta qareenka dembi oogista; xafiiska xeer 
ilaaliyaha wuxuu go'aansanayaa haddii la samaynayo tallaabada dib u habbeynta ama 
hagaajinta.

¡	 Qaaliga Sharciga Maamulka (ALJ) wuxuu qaadanayaa go'aanka dib u habbeynta loogu 
samaynayo amarada maamulka .

¡	 Jadwalka Taageerada Ilmaha Gobolka Washington (WSCSS) waxaa loo isticmaalayaa in 
lagu dejiyo taageerada ilmaha. Nasoo wac ama gal bogga internetka Qaybta Taakulaynta 
Ilmaha si aad u heshid nuqul.

Jadwalka Taageerada Ilmaha Gobolka Washington waxaa ku qoran:

1.	 Qeexitaanada iyo heerarka.

2.	 Tilmaamaha.

3.	 Waraaqaha shaqada loo isticmaalo in lagu xisaabo taageerada kusalaysan 
dakhliga waalidiinta.

•	 Qaybta Taakulaynta Ilmaha kuma siinayso tallo sharciyeed.

•	 Hawsha dib u habbeynta waxay qaadanaysaa dhowr bilood, ayada oo ay 
kutiirsantahay xaqiiqooyinka kuqoran kiiskaaga.

•	 Wakhtigaan, Qaybta Taakulaynta Ilmaha kaama qaadanayso lacag dib u 
habbeynta lagu sameeyo adeegaha.

Ma jiraan sababo kale oo ay u tixgelinayso Qaybta 
Taakulaynta Ilmaha samaynta muraajacada dib u 
habbeynta loogu samaynayo amarka?
Haa. Haddii isbedel la filayo in uu kudhaco tirada taageerada ilmaha:

¡	 Bixiso dakhli ku filan oo ay ku helaan qoysaska aan qaadan caawimaada dadweynaha 
(TANF) ama

¡	 Ku caawiso qoysaska u qalma waxa kusaabsan (laakiin kuwaas oo aan qaadan) TANF 
si ay u ahaadaan caawimaad la'aan.

Sideen ku oggaanayaa haddii ay tahay in aan tixgeliyo dib 
u habbeynta amarkayga?
¡	 Waxaad ka codsan kartaa Qaybta Taakulaynta Ilmaha nuqul kusaabsan Jadwalka 

Taageerada Ilmaha Gobolka Washington (WSCSS). Buuggyarahaan wuxuu kugu 
caawinayaa in aad oggaatid haddii ay tahay in aad bedeshid amarkaaga iyo haddii kale

¡	 Nala soo xiriir si aad u heshid macluumaad dheeri ah.

	 Haddii Qaybta Taakulaynta Ilmaha kugu caawiso in aad dib u habbeyn kusamayso 
amarkaaga, waxaan kuu diyaarin karnaa foomamka lagama maarmaanka ah, laakiin 
anagu ma nihin: 

•	 Kuwo matala labada dhinacba 

•	 Siiya tallo sharciyeed labada dhinacba

•	 Lacag ku qaata muraajacada ama fayl gareynta

Ma yihiin dib u habbeynada kuwo la bixiyo markasta?
Maya. In la weydiisto muraajaco macnaheedu ma ahan in amarkaaga la 
bedelayo. Codsashooyinka waa kuwo la diido haddii heerarka sharciga ahi 
ama xeerarka muraajacada aan laga soo bixin. Dib u habbeynta waxaa ka 
dhallan kara lacag bixin badan ama yar oo taageerada ilmaha ah.

Goormee amarka dib u habbeynta lagu sameeyay uu 
dhaqan galayaa?
Taariikhda dhaqan galka amarka maxkamada inta badan waa taariikhda loo fayl gareeyo 
codsiga dhinaca maxkamada. Ma ahan taariikhdu mida aad u codsatay muraajacada. 
Qaaliga Sharciga Maamulka wuxuu xadidayaa taariikhda uu dhaqan galayo amarka 
maamulka, midaas oo noqon karta taariikhda amarka lasoo saaray, taariikhda dib u 
habbeynta la codsaday, ama taariikh kasta oo intaas u dhaxaysa.

Amarada taageerada ilmaha ma ahan kuwo marwalba 
sii wada isbedelada ku dhaca nolosha waalidiinta iyo 
carruurtooda. Bedelaada amarka taageerada ilmaha 
waxaa lagu magacaabaa. Qaybta Taakulaynta Ilmaha 
ee Waaxda Adeegaha Caafimaadka iyo Bulshada 
(DCS) waxay awoodi kartaa in ay kugu caawiso  
dib u habbeynta amarkaaga.


